
Кадастрын тухай хуулинд өгөх санал:


1. Энэ хуульд зөвхөн Газрын асуудал эрхэлсэн төрийн захиргааны төв, төрийн захиргааны байгууллага түүний дотор Кадастрын хэлтэс, аймаг нийслэлийн газрын асуудал эрхэлсэн төрийн захиргааны байгууллагын харилцааг зохицуулсан хязгаарлагдмал асуудлыг тусгасан байна.  
2. Хуульд тусгай хамгаалалттай газар нутаг, чөлөөт бүсийн газарт газар ашиглагчдыг төрийн цахим мэдээллийн санд үүссэн газрын кадастрын мэдээллийн санд бүртгэх зэрэг тулгамдаж буй асуудлыг зохицуулах талаар зүйн орчин бий болоогүй байна.
3. Мөн байгаль орчин, дэд бүтцийн салбарт үүссэн кадастрын мэдээллийн сантай хэрхэн холбогдох мэдээлэл солилцох асуудал тусгагдаагүй тул шинээр тусгах
4. Хуулийн Кадастрын зураглал, Кадастрын зураг, хаягтай холбоотой харилцааг тусгасан нь Геодези, зураг зүйн тухай, Хаягжуулалтын тухай хуулиар зохицуулагдаж байгаа асуудлуудыг давхардуулан хуульчилсан нь Хууль тогтоомжийн тухай хуультай нийцэхгүй байна.
5. Энэ хуулийн 5.4 дэх хэсгээс кадастрын зураглал үгийг, 5.5, 6:2.1 хэсгийг бүхлээр нь  хасах
6. Мөн хуульд Аймаг, нийслэлийн газрын асуудал хариуцсан төрийн захиргааны байгууллагын үйл ажиллагаанд ... Газрын хязгаарлагдмал эрх болон газар өмчлөх эрхийг шинээр олгох, газрын хязгаарлагдмал эрхэд өөрчлөлт оруулах, хүчингүй болгох шийдвэр гаргах...асуудлыг тусгасан нь Монгол улсын засаг захиргаа, нутаг дэвсгэрийн нэгжийн тухай хууль, Хууль тогтоомжийн тухай хуультай нийцэхгүй төрийн захиргааны байгууллагад хуулиар олгогдоогүй эрх олгосон байгаа тул хасах, 
7. Байгаль орчин болон бусад газрын хуваарилалт хийж бүртгэл хийж байгаа тусгай хэрэгцээний газрын тусгай хамагаалалттай газар, чөлөөт бүсийн газарт газрын хуваарилалтыг төрийн мэдээллийн санд бүртгэх асуудал тусгагдаагүй, мөн ашигт малтмал ашиглагч тусгай зөвшөөрөл эзэмшигчийн газрын бүртгэлийн асуудлаас бусад салбарт үүссэн кадастрын асуудлыг уялдуулаагүй, судалгаа дутуу хийгдсэн, салбар хоорондын уялдааг хангаагүй байна.
8. Газрын асуудал эрхэлсэн төрийн захиргааны байгууллагын эрх хүрээнд ..тусгай зөвшөөрөл эзэмшигчдийн үйл ажиллагаанд хяналт тавих ..... гэсэн хэсгийг Мэргэжлийн хяналтын Байгуллагын үйл ажиллагааг давхардуулан тусгасан байгааг хасах энэ нь төрийн байгууллагуудын чиг үүргийг давхардуулан хуульчилсан тул хууль тогтоомжийн тухай хууль, аж ахуйн үйл ажиллагааны тусгай зөвшөөрлийн тухай хуультай уялдуулах
9. Кадастрын мэргэжлийн байгууллагын эрхийг Кадастрын үйл ажиллагааны тусгай зөвшөөрөл болгон найруулсан нь өмнө иргэн, аж ахуйн үйл ажиллагааг дордуулан найруулга хийсэн нь Хууль тогтоомжийн тухай хуулийг баримтлаагүй байна. Кадастрын мэргэжлийн байгууллагын үйл ажиллагаа нь хүний амь нас, аюулгүй байдал, хүрээлэн буй орчинд үүсгэх хор уршиг, учруулах хохиролоороо тусгай зөвшөөрлийн ангилалд орох шаардлагаүй болно. Мөн тухайн мэргэжлийн боловсон хүчнийг ажлын байраар хангах асуудалд хүндрэл гарч ажилгүй мэргэжилтэй мэргэжилтнүүдийн тоог нэмэгдүүлэх  сөрөг үр дагавартай тул мэргэжлийн байгууллагын эрх гэж өөрчлөн найруулах
10. мөн хуульд  төрийн хяналт тавих эрх зүйн орчныг тусгаагүй, мөн зөрчлийн тухай хуульд заасан хохирол нөхөн төлбөрийн асуудал тусгагдаагүй тул төрөөс хяналт шалгалт тавих, хохирол нөхөн төлбөрийн асуудлыг шинээр тусгах шаардлагатай байна.
11.  Кадастрын хуулийн хэргжилтэд төрийн хяналтыг мэргэжлийн хяналтын байгууллага, улсын байцаагчид хэрэгжүүлнэ гэж нэмж тусгах
Энд төрийн хяналт тавих асуудлыг заавал тусгах шаардлагатай бөгөөд мэргэжлийн хяналтын байгууллагад тухайн салбар хуульд хяналтын шалгалтын байгууллагыг дурдаагүй үед хуулинд шалгалт хийх эрх зүйн орчин байхгүй төрийн хяналт шалгалт хийх удирдамжийн үндэслэл хэсэгт хяналт шалгалт хэрэгжүүлэх заалтыг бичдэг учир салбар хуулиндаа заавал тусгасан байх юм билээ.

12. Кадастрын тухай хуулийн 15 дугаар зүйлийг Газрын ерөнхий хуультай уялдуулах 
13. Кадастрын зургийн масаштаб, нарийвчлалыг газрын асуудал эрхэлсэн төрийн захиргааны байгууллага батлахаар одоогийн хүчин төгөлдөр мөрдөгдөж байгаа хуулийн эрх зүйн байдлыг дордуулсан тул Кадастрын зураглал ба газрын кадастрын тухай хуулийн 5 дугаар зүйлийг найруулан хэвээр үлдээх
14. Газрын хязгаарлагдмал эрхийн гэрчилгээг зөвхөн аймаг, нийслэлийн газрын асуудал эрхэлсэн төрийн захиргааны байгууллагаас бичихээр тусгасан нь одоо хүчин төгөлдөр мөрдөгдөж байгаа газрын тухай хуулийн эрх зүйн байдлыг дордуулсан, эрх мэдлийг хэт төвлөрүүлсэн, иргэн аж ахуйн нэгж, байгууллагуудад газрын хязгаарлагдмал эрхийн гэрчилгээ авахад хүндрэл учирч, төрийн үйлчилгээнд хүнд суртал үүсэх нөхцөлийг бүрдүүлсэн байна.
15. Барилга, хот байгуулалтын яамнаас шинээр боловсруулж буй хуулийн төслүүдээс харахад Геодези, зураг зүйн тухай хууль, кадастрын тухай хуулийн хоорондын уялдааг хангаагүй кадастрын зураглал, кадастрын зургийн асуудлыг давхардуулан 2 хуульд тус тусад нь тусгасан, хуулийн ажлын хэсгүүд болон салбар дундын уялдааг хангаагүй, хууль боловсруулах ажлын хэсэгт салбар бүрийн төлөөллийг оролцуулаагүй, зөвхөн газрын асуудал эрхэлсэн төрийн захиргааны байгууллагын хүрээнд эрх мэдлийг газрын асуудал эрхэлсэн төрийн захиргааны байгууллага, аймаг, нийслэлийн /орон нутгийн/ төрийн захиргааны байгууллагад хэт төвлөрүүлсэн, иргэн хуулийн этгээд төрийн үйлчилгээг авахад хүндрэл гарах, одоогийн тулгамдаж буй асуудлыг зохицуулах талаар асуудлыг тусгаагүй, хүчин төгөлдөр мөрдөгдөж байгаа Кадастрын зураглал ба газрын кадастрын тухай хуульд хүчин төгөлдөр мөрдөгдөж байгаа зүйл, хэсэг, заалтуудын эрх зүйн орчныг дордуулан найруулсан байна.
16. Кадастрын тухай хуулийг Хууль тогтоомжийн тухай хуулийг баримтлан  Захиргааны ерөнхий хууль, Геодези, зураг зүйн тухай, төрийн хяналт шалгалтын тухай, аж ахуйн үйл ажиллагааны тусгай зөвшөөрлийн тухай, Монгол улсын Засаг захиргаа нутаг дэвсгэрийн нэгжийн тухай, Газрын хэвлийн тухай, Байгаль орчныг хамгаалах багц хуулиуд, Барилгын тухай, Хот байгуулалтын тухай, Эд хөрөнгийн улсын бүртгэлийн тухай зэрэг хүчин төгөлдөр мөрдөгдөж байгаа хуулиудтай уялдуулан найруулах, үг хэллэгийг саналтай байна.
17. Кадастрын хуулийн ажлын хэсэгт салбар бүрийн төлөөлөл оруулан дахин боловсруулах зэрэг саналыг хүргүүлж байна.

